
Badaude herriak eta xaxi-he-
rriak, erdaraz, «pueblos e 
infra-pueblos». 

Lehenengoak errespetaga-
rriak dira, eta errespetatuak. 
Besteak, aldiz, folklore atal 
bihurtzen dira; edo trufa 
iturri. 

Gurea, esan beharrik ez, 
bigarren multzokoa da. 

«La soberanía nacional reside en el pueblo 
español». Ondo. Baina: «euskal herri-gainta-
suna Euskal Herriaren baitan dago», hoben la-
rria, eta saldukeria hutsa. 

«La Constitución se fundamenta en la indiso-
luble unidad de la nación española, patria 
común e indivisible de todos los españoles». 
Ondo. Baina «euskal legeria euskal nazioaren 
batasun hautsezinean funtsatzen da, berori baita 
euskaldun guztien aberri bakarra eta zatiezina», 
chauvinismo eta burugabekeria hutsa. 

«Todos los españoles tienen el deber de co-
nocer el castellano y el derecho a usarlo». 
Ondo. «Euskaldun guztiek dute euskaraz jakin-
beharra eta erabiltzeko eskubidea». Oso gaizki. 
«Aldeanismo» borobila eta estremismo hutsa. 

«Las Fuerzas Armadas, constituidas por el 
Ejército de Tierra, la Armada y el Ejército del 
Aire, tienen como misión garantizar la sobe-
ranía e independencia de España y el ordena-
miento jurídico constitucional». Ondo. Konsti-
tuzioaren 8. Artikulua. Baina «euskal indar ar-
matuek, alegia Lurreko Armadak, gehi 
Itsasokoak. gehi Airekoak, xede nagusi hauek 
dituzte: Euskal Herriarren subiranotasuna eta 
independentzia bermatzea, Euskal Herriaren to-
rralde-batasuna defendatzea, eta Euskal Lege-
riari eustea»... Guztiz gaizki, txorakeria hutsa, 
batasunismo puro e irracional. 

Bi herri maila daude. Garbi dago. 
Espainiar herriak eskubideak oro ditu, inde-

pendentzia eta indar armatu nazionalak izatekoa 
barne. Euskal Herriak, aldiz, ez du indepen-
dentzia izateko eskubiderik («un sano regiona-
lismo basta para los vascongado-navarros»); 
eta euskal indar armatuak eskatzea, (Euskal 
Herriaren batasuna bermatzeko:) «apología del 
terrorismo» huts-hutsa da. Punto. 

Eta hau zalantzan jartzen duenari, hamaika 
video eta bost ertzain demokratiko. Noski! 


